
				এই পাতাটির মুদ্রণ সংশোধন করা প্রয়োজন। 
আমাদের ইস্কুল ২৫শে এপ্রিলের মধ্যে বন্ধ হোয়ে যাবে। আপনি যদি বিলেতে যান তো আর এ্যাকবার নিশ্চয় আমাদের বাড়ীতে এসে থাকবেন। এবারে এলে আমাদের বাড়ীতে থাকবেন। (২৬ চৈত্র ১৩২৫]
রাণু ।
@ Q.
[১৩ এপ্রিল ১৯১৯}
ভানুদাদা,
আমি আপনার ছোট্ট চিঠি’ পেয়ে একটুও রাগ করিনি। আপনার
বোধহয় ওইটুকু চিঠি লিখতেই খুব কষ্ট হয়েছে। আপনি নিশ্চয় বিছানা থেকে উঠতেই পারেন না তাই বিছানায় শুয়ে থাকতে হয়। কালই তো পয়লা বৈশাখ কিন্তু আপনি খবরদার যদি একটুও কাজ করেন। অন্য দিনের মত শুয়ে থাকবেন। যদি কেউ জ্বালাতন করে তো আমাকে লিখে দেবেন আমি তাকে খুব বকে দেব। আপনি কাশীতে এসে কেন তিনটে বক্তৃতা দিলেন আর আরো কত জায়গায় গান গাইলেন আর বক্তৃতা দিলেন। আপনি ইচ্ছে করেই তো নিজের শরীর খারাপ করেন। আপনার শরীর খারাপ বলেইতো আমার আপনার জন্যে বেশী মন কেমন করে। আবার লেখা হয়েছে যে আমি চাইনা যে আমার জন্যে তোমার মনে একটুও কষ্ট হবে। আবার আপনি যা কম খান। ওইটুকু খেলে কেউ মোটা হয় না। আপনি একটু খানি বেশী করে থাকেন। এণ্ডজ সাহেবকে রাত্তির বেলা আপনার কাছে কিছুতে আসতে দেবেন না। আমি রোজ ঠাকুর প্রণাম করবার সময় ভগবানকে আপনাকে সারিয়ে দিতে বলি। বাবজা
কোলকাতায় গ্যাছেন কাল দুটোর সময়। রবিবারে ফিরে আসবেন।

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ০৮:২০টার সময়, ১৯ জুলাই ২০১৮ তারিখে।

